
ހިމަނާފައިވާ ބައިތައް: 

ޞ.3 ތަޢާރަފު --------------------------------------------------------------------------------------- 	

ޞ.4 ލިޓްރެޗަރ ރިވިއު ------------------------------------------------------------------------------	

ޞ.4 ޕިޖިން ނުވަތަ ކްރެއޯލް ތަރައްގީވާމަރުހަލާތައް -------------------------------------	 		

ޞ.5  ޕިޖިންތަކުން ފާހަގަކުރެވޭ ބައެއް ސިފަތައް ----------------------------------------	 		

ޞ.6 ދިވެހި ބަހުގެ ގަވައިދު ----------------------------------------------------------	 		

ޞ.7 ދިރާސާގެ މެތަޑް އަދި ހެދިގޮތް ------------------------------------------------------------------	

ޞ.9  ހޯދުންތައް  ------------------------------------------------------------------------------------	

ޞ.9 އަޑުގެ ގޮތުން ފާހަގަކުރެވޭ ކަންކަން --------------------------------------------- 	 		

ޞ.9 ލަފުޒުގެ ގޮތުން ފާހަގަކުރެވޭ ކަންކަން --------------------------------------------	 		

ޞ.10 ގަވައިދުގެ ގޮތުން ފާހަގަކުރެވޭ ކަންކަން ------------------------------------------	 		

ޞ.12 މާނައިގެ ގޮތުން ފާހަގަކުރެވޭ ކަންކަން -------------------------------------------	 		

ޞ.12 އިތުރު ކަންކަން  --------------------------------------------------------------	 		

ޞ.13  ޑިސްކަޝަން -----------------------------------------------------------------------------------	

ޞ.16 ނިންމުން -------------------------------------------------------------------------------------- 	

ޞ.16 ރިކަމެންޑޭޝަން -------------------------------------------------------------------------------- 	

ޞ.18 ރިފަރެންސް ލިސްޓް ----------------------------------------------------------------------------	

ޞ.20 އެޕެންޑިކްސް -----------------------------------------------------------------------------------	

ތަޢާރަފު 

އަޑު  މަޚުރަޖައިން  އިނގިރޭސި  ލައިގެން،  ލަފުޒެއް  އެތައް  އިނގިރޭސި  ޒުވާނުން  ކުދިންނާއި  ބައެއް  މިއަދުގެ  		

މިކަމަށް  ތަކުރާރުވަމުންނެވެ.  މިކަންދަނީ  ދިރިއުޅުމުގައި  އާއްމު  ހަގީގަތެކެވެ.  ބޮޑު  ފާޅުކަން  ދައްކަމުންދާކަމީ  ވާހަކަ  ނެރެގެން، 

އިޝާރާތްކުރައްވާ އަޙުމަދު މާޖިދު )2014( ވިދާޅުވާގޮތުގައި "އެ ބަހަކީ ދިވެއްސެއް ނޫނެވެ. އެއީ "ދިވެންގްލިޝް" ފަދަ ނަމަކުން 

ނަން ދޭން ޖެހޭ 'ކްރެއޯލް' އެކެވެ" )ޕެރެ 18(. މިހިސާބަށް ދިވެހި ބަހުގެ ކަންކަން ގޮސްފައިވާއިރު ދިވެހި ރާއްޖޭގައި އުޅޭ ބިދޭސީން 

ނޑު ސަބަބަކީ އެމީހުންގެ ބޮޑު އާބާދީގެ  ބޭނުންކުރަމުން އަންނަ ބަހާމެދުވެސް ވިސްނާލަން ޖެހެއެވެ. މިގޮތަށް ވިސްނާލަންޖެހޭ މައިގަ

ސަބަބުންވެ. 

ރާއްޖޭގެ އާބާދީ އިތުރުވަމުން އަންނަ ވަރަށް ވުރެ މާ ބާރަށް ބިދޭސީންގެ ނިސްބަތް އިތުރުވަމުން އަންނަކަމަށް  		

އަހުމަދު ނާއިފު )2014( ހާމަކުރައްވައެވެ.  ބިދޭސީންގެ އާބާދީ އަހަރަކު 17-15 ޕަސެންޓާ ދެމެދަށް އިތުރުވެ އެވެ. އެހެންކަމުން 

ހަމައަށް  އަހަރާ  އެ  އިތުރުވާނެއެވެ.  އާބާދީ  ބިދޭސީންގެ  ވުރެ  އަށް  އާބާދީ  ދިވެހިންގެ  އިރަށް  އަންނަންވާ  އަހަރު  ވަނަ   2019

ބިދޭސީންގެ އާބާދީ އޮންނާނެކަމަށް ލަފާ ކުރެވެނީ 334،876 ގައެވެ. ރާއްޖެއަށް ގެނެވޭ ބިދޭސީންގެ ތެރޭގައި އެކިގައުމުގެ ބިދޭސީން 

ތިބޭއިރު އެންމެ ގިނައިން ގެންނަނީ ބަންގުލަދޭޝް މީހުންނެވެ. މި މީހުން ވާހަކަދެއްކުމަށް ބޭނުންކުރަނީ މައް ދިވެހި ބަހެއް ނޫނެވެ. 

އެމީހުންގެ މާދަރީބަހެއްވެސް ނޫނެވެ. މިފަދަ ގޮތްގޮތަށް ބޭނުންކުރާ ބަހަށް ޕިޖިން ބަހޭކިޔާ އުޅޭކަމަށް ޑޭވިޑް ކްރިސްޓަލް )2003( 

ހާމަކުރައްވައެވެ. ކެރޯލް މިއަރސް- ސްކޮޓަން )2006( ވިދާޅުވާގޮތުގައި ޕިޖިން އެއް ބޭނުންކުރާ މީހުން ގިނަވެ އެބައެއްގެ މާދަރީ 

މަސައްކަތްކުރާ  ރާއްޖޭގައި  ދިވެހި  ވެދާނެކަމަށްޓަކައި  ބަހަށް  ދިވެހި  ގޮތެއް  މިފަދަ  ކިޔައެވެ.  ކްރެއޯލްއޭ  ބަދަލުވުމުން  ބަހަކަށް 

ބަނގުލަދޭޝް މީހުން ވާހަކަދައްކަމުން އަންނަ ބަހަކީ ޕިޖިންއެއްތޯ ދެނެގަތުން ވަރަށް މުހިންމެވެ.  

ބޭނުންކުރާ  ވާހަކަދެއްކުމުގައި  މީހުން  ބަންގުލަދޭޝް  ސިފަތަކަށާއި  ޕިޖިންގެ  ބަލައިލެވިފައިވާނީ  މިދިރާސާގައި  		

ބަހުގައި އަޑުގެ ގޮތުންނާއި ލަފުޒުގެ ގޮތުންނާއި ގަވައިދުގެ ގޮތުނާއި މާނައިގެ ގޮތުން ޕިޖިންއެއްގެ ސިފަތައް ފެނޭތޯއެވެ. މީގެ އިތުރުން 

ފެންނަ ސިފަތަކުގެ މައްޗަށް އެކި ހަވާލާތަކުގެ އެހީގައި މަޝްވަރާ ކުރެވިފައިވާނެއެވެ. 

ލިޓުރެޗަރ ރިވިއު

	

ނޭނގޭ  ދެފަރާތަށް  މުއާމަލާތުކުރާ  ތެރެއިން  ކަންކަމުގެ  ސިޔާސީ  އަދި  އިގުތިޞާދީ،  އިޖުތިމާޢީ،  ޕިޖިންއަކީ  		

ބަހެއް ބޭނުންކުރަން ޖެހުމުގެ ސަބަބުން މުއާމަލާތުކުރުމަށް ބޭނުންކުރެވޭ ސިސްޓަމަކަށް ކިޔާ ނަމެއްކަމަށް ހޯލްމު ޖޯން )2000( 

ހާމަކުރައްވައެވެ. ވިކްޓޯރިއާ ފްރޮމްކިން، ޑޭވިޑް ބްލެއަރ އަދި ޕީޓަރ ކޮލިންސް )1999( ވިދާޅުވާގޮތުގައި ޕިޖިންއަކީ ވިޔަފާރިވެރިންނާއި 

ނޑުތަކުން  ދަތުރުވެރިން އެމީހުންގެ އަމިއްލަ ސަގާފަތްތަކާ ދުރު އެކިތަންތަނަށް ޒިޔާރަތްކުރާއިރު، ދެ ފަރާތުގެ މާދަރީ ބަހުގެ މައިގަ

މަދުބަޔަކާއި ގަވައިދުތަކުން މަދުބައެއް ބޭނުންކޮށްގެން ވާހަކަދައްކާ ބަހެކެވެ. ކެރޯލް މިއަރ ސްކެޓޮން )2006( ވިދާޅުވާނީ "ޕިޖިންއާއި 

ކްރިއޯލްއަކީ 'އަސްލު' ބަސްތަކެކެވެ. އަސްލު ބަހެކޭ ބުނެވެނީ މި ބަސް ބޭނުންކުރާ މީހުން އަމިއްލަ ހާލަތްތަކެއްގެ މައްޗަށް އެ 

ބަސް ބޭނުންކުރާތީއެވެ" )ޞ. 278(. ޑޭވިޑް ކްރިސްޓަލް )2000( ވިދާޅުވާ ގޮތުގައި ޕިޖިންއަކީ މުއާމަލާތުކުރުމުގައި އެއް ބަހެއް 

ހިއްސާނުކުރާ ދެފަރާތުން ވިޔަފާރިއާއި އެހެނިހެން ސަބަބުތަކަށްޓަކައި ބޮޑެތި މީހުން ބޭނުންކުރާ ވާހަކަދެއްކުމުގެ ސިސްޓަމަކަށް ކިޔާ 

ނަމެކެވެ. 

ޑެވިޑްކްރިސްޓަލް  ވެއެވެ.  ކްރެއޯލަކަށް  ފެށުމުން  ވާހަކަދައްކަން  ބޭނުންކޮށް  ބަޔަކު  ގިނަ  ތަރައްގީވެ  ޕިޖިންއެއް  		

)2000( ހާމަކުރައްވާ ގޮތުގައި ކްރެއޯލްއަކީ މުޖުތަމައެއްގެ މާދަރީ ބަހަކަށް ވެފައިވާ ޕިޖިން ބަހަކަށް ކިޔާ ނަމެކެވެ. ޕިޖިންއެއް އުފެދި 

އެޕިޖިން ބަހުން ބައެއްގެ ތެރޭގައި ވާހަކަދައްކަން ފެށި އެބަސް ކުދިންނަށް އަޑުއިވި އެކުދިންގެ މާދަރީބަހަކަށް ޕިޖިން ވެއްޖެނަމަ 

އެހިސާބުން  ކްރެއޯލަކަށް ބަދަލުވާކަމަށް ސެކޯޑާ ކޭ އާއި ޖޭ ސީގެލް )2003( ހާމަކުރައްވައެވެ. 

ޕިޖިން ނުވަތަ ކްރެއޯލް ތަރައްގީވާ މަރުހަލާތައް: 

ޕިޖިން ނުވަތަ ކްރެއޯލް ތަރައްގީވާ މަރުހަލާތަކެއް ހުންނަކަމަށް ޔުނިވަރސިޓޭޓް ޑުއިސްބަރގ އެސެން )2014(  		

ނޑު 4 ބަޔަކަށެވެ. ތާވަލު 1 ށް ބަލާއިރު، އެންމެ ފުރަތަމަ ޕިޖިން ބޭނުންކުރަން  ހާމަކުރައްވައެވެ. އެމަރުހަލާތައް ބަހާލެވެނީ މައިގަ

ފެށެނީ ވަކި ހާލަތްތަކެއްގައި ހުރަސްތަކަކާ އެކުއެވެ. ނަމަވެސް ފަހުން އެކްސްޓެންޑެޑް ޕިޖިންއަކަށް ބަދަލުވެ އަމިއްލަ ވެގެން ދިއުމުގެ 

ފުރުޞަތު ހުޅުވެއެވެ. އެހިސާބުން މާދަރީ ބަހެއްގެ ގޮތުގައި ކުދިންނަށް ދަސްވެ ކްރެއޯލަކަށް ބަދަލުވެއެވެ. އެކްރެއޯލް ބޭނުންކުރެވި 

އެބަސް ސްޓޭންޑާޑް ބަހަކަށް ބަދަލުވުމުގެ ފުރުޞަތު ޑީކްރޮލައިޒޭޝަންގެ ސަބަބުން ލިބިގެންދެއެވެ. 

ޕިޖިންތަކުން ފާހަގަކުރެވޭ ބައެއް ސިފަތައް: 

 )1995( ސްމިތު  ނޯވަލް  މުއިސްކެން،  ޕީޓަރ  ވެއްޖެއެވެ.  ތަރައްގީ  އުފެދި  ޕިޖިންއެއް  އެތައް  ދުނިޔޭގައި  		

ހާމަކުރައްވާ ގޮތުގައި ޕިޖިންތަކުން ފާހަގަކުރެވޭ ސިފަތަކެއް ހުރެއެވެ. އެ ސިފަތަކުގެ ތެރޭގައި ހިމެނޭ ބައެއް ކަންކަން ތިރީގައި 

އެވަނީއެވެ. 

ޒަމާން މަދުވުން )ހަމައެކަނި ނިމުނުކަމާއި ވާނޭކަން ބޭނުންކުރުން(  	.1 	

ނޑު(  ޒާތީ ނަމުގެ ބަދަލުގެ ނަމުގައި ބޭނުން ކުރާ ނަން މަދުވުން )އަހަރެން މަ، އަޅުގަ 	.2 	

އާރޓިކަލް ބޭނުންކުރާ މިންވަރު މަދުވުން ނުވަތަ އެއްވެސް ގޮތަކަށް ބޭނުންނުކުރުން  	.3 	

ނަންއިތުރު ނަމުގެ ފަހަތަށް ގެނައުމާއި ގުޅުވާ ބަސް ބޭނުންނުކުރާ މިންވަރު މަދުވުން  	.4 	

ނަފީކުރުން ކުރިއަށް ގެނައުން  	.5 	

ސްބޯޑިނޭޓް ކުލޯޒަ ބޭނުން ނުކުރުން / މަދުވުން  	.6 	

އާއްމުކޮށް ބޭނުންކުރަނީ ސަބްޖެކްޓް، ވަރބް، އޮބްޖެކްޓް.  	.7 	

މީގެ އިތުރުން ޕޮނޮލޮޖިކަލް ގޮތުން ވަވަލް ފިޔަވާ ދެން ހުންނަ ބައެއް އަޑުތައް ދުއްވާލުން )ބޭނުން ނުކުރުން(  		

ފަދަ ކަންކަން ފެންނަކަމަށް ޕީޓަރ މުއިސްކެން، ނޯވަލް ސްމިތު )1995( ހާމަކުރައްވައެވެ. އަދި މޯފޮލޮޖީއަށް ބަލާއިރު، ލަފުޒުތަކުގެ 

ބަހުގެ ގޮތުން އަންނަ ބަދަލު  އިޖުތިމާޢީ ހާލަތު

ރެސްޓްރިޓެޑް ޕިޖިން ވަކިހާލަތްތަކެއްގައި ބޭނުންކުރުން 1

އެކްސްޓެންޑެޑް ޕިޖިން އަމިއްލަވެގެން ދިއުން 2

ކްރިއޯލަށް ބަދަލުވުން މާދަރީ ބަހަކަށް ބަދަލުވުން 3

ޑީކްރިއޮލައިޒޭޝަން ވަކި ބަހަކަށް ބަދަލުވެ ސްޓޭންޑާޑް ބަހަކަށް ބަދަލުވުން 4

_https://www.uni-due.de/SVE/VARS ީސޯސް : ޔުނިވަރސިޓޭޓް ޑުއިސްބަރގ އެސެން. )2014(. ޕިޖިންސް އެންޑް ކްރިއޯލްސް. ނެގ

PidginsAndCreoles.htm ން.  	

ތާވަލު: 1 ޕިޖެންއާއި ކްރެއޯލް ތަރައްގީވާ މަރުހަލާތައް

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

ފަހަތުން ބައެއް ދޫކޮށްލުން ފަދަ، ލަފުޒެއް އުފެއްދުމަށް އެ ލަފުޒު ތަކުރާރުކުރުން ފަދަ ކަންކަން ކުރާކަން ފާހަގަކުރެވޭ ކަމަށް 

މަކްވޯޓަރ ޖޯން )2000( ހާމަކުރައްވައެވެ. އޭނާ އިތުރަށް ވިދާޅުވަނީ ގަވައިދުގެ ގޮތުން ބަލާއިރު، ލަފުޒު އެތުރޭ ތަރުތީބާއި ޕޯސްޓް 

ޕޮޒިޝަންގެ ބަދަލުގައި ޕްރޯ ޕޮޒިޝަން ބޭނުންކުރާކަން ފާހަގަ ކުރެވޭ ކަމަށެވެ. އަދި ސަބޯޑިނޭޓްކްލޯޒްގެ ބަދަލުގައި އަދި ނުވަތަ ފަދަ 

އަކުރުތައް ބޭނުންކޮށްގެން ކޯޑިނޭޓެޑް ޖުމުލަ ބޭނުންކުރާކަމަށްވެސް މަކްވޯޓަރ ޖޯން )2000( ހާމަކުރައްވައެވެ. މީގެ އިތުރުން ޒަމާން 

ބަދަލުވާކަން އަންގައި ދިނުމަށް "އޮގްޒިއެލެރީ" ބޭނުންކުރާކަމަށް ސެކޯޑާ ކޭ އާއި ޖޭ ސީގެލް )2003( ހާމަކުރައްވައެވެ. ހޯލްމު ޖޯން 

)2000( ހާމަކުރައްވާ ގޮތުގައި ޕިޖެން ބަަސްތަކުގައި މަދުބަސްކޮށާރެއް ބޭނުންކުރުމުގެ ސަބަބުން އެކަން ފޫބެއްދުމަށްޓަކައި މާނަތައް 

އިތުވެގެންދާކަމަށާއި އެއް ބަހަކުން ގިނަ މާނަތަކެއް އުފައްދާއިރު، ކޮންޕައުންޑް ލަފުޒުތައް އިތުރުކުރާ ކަމަށެވެ. 

ދިވެހި ބަހުގެ ގަވައިދު

އަޑުތަކުގެ  ތަފާތު  ދިވެހިބަހުގެ  ގޮތަކީ  ފުރަތަމަ  މާނަކުރެއެވެ.  ގޮތަކަށް  ދެ  ލަފުޒު  މި  "އަކުރު"  ދިވެހިބަހުގައި  		

ނިޝާންތަކަށް ބޭނުންކުރާ ނަމެއްގެ ގޮތުގައެވެ. އެއަށް ހާށަވިޔަނީގެ އަކުރުތަކޭ ކިޔާކަމަށް މުޙައްމަދު އަމީން )2010( އަދި މުޙައްމަދު 

ޖަމީލު )1979( ހާމަކުރައްވައެވެ. ހަމައެހެންމެ  "އަކުރު" ބޭނުންކުރެވޭ ދެވަނަގޮތްކަމަށް ޙުސައިން ރަޝީދު އަޙުމަދު )1999( 

އާއި މުޙައްމަދު އާމިރު )2006( ވިދާޅުވަނީ ދިވެހިބަހުގެ ލަފުޒުތަކާ ވަކިން އެ ލަފުޒެއް އޮންނައިރު އެއްވެސް މާނައެއް ދޭހަނުވާ 

ލަފުޒުތަކަށެވެ. ދިވެހިބަހުގައި 'ހުރުން' 'އިނުން' 'އޮތުން' ބޭނުންކުރާ ހަމަތަކާއި ބެހޭގޮތުން މުޙަންމަދު ޖަމީލު ދީދީ )1970( އާއި 

 )1993( )2004( އަދި ޢަބްދުالله ޞާދިޤު  ޚިދުމަތްކުރާ ޤައުމީ މަރުކަޒު  )1970( އާއި ދިވެހިބަހާއި ތާރީޚަށް  ޢަލީ އަޙުމަދު 

ބަޔާންކުރައްވާފައިވަނީ 'ހުރުން' ބޭނުންކުރެވެނީ ތިމާގެ އަމިއްލަ ބާރުގެ މައްޗަށް ބުރަވެ، ހުންނަ ތަކެއްޗަށާއި އިންސާނާގެ ކިބައިގައިވާ 

މަޢުނަވީ ސިފަތަކަށާއި އަދި އެތައް ބާވަތެއްގެ ތަކެތި އެއްކޮށް އެމައްޗަށް ވާހަކަދެކެވޭ ވަގުތުތަކުގައި ކަމަށެވެ. 'އިނުން' ބޭނުން 

ކުރެވޭ ގޮތްތައްކަމަށް ޙުސައިން ޞަލާޙުއްދީން )1347ހ.( ބާޔާންކުރައްވަނީ އަންހެނުންނަށާއި ދިރޭތަކެތީގެ ތެރެއިން އިންސާނުން 

ނޫން ދެފައިޖަހައިގެން ތިބޭތަކެއްޗަށެވެ. އަދި 'އޮތުން' ބޭނުންކުރެވެނީ ތިމާގައިގަ އެއްވެސް ބާރެއްނެތި އަނެކައްޗަށް އެއްލިގެންވާ 

ތަކެއްޗަށާއި، ދިރޭތަކެތީގެ ތެރެއިން ހަތަރެސްފައި ޖަހައިގެން ބަންޑުންތިބޭ ތަކެއްޗަށްކަމަށް ޙުސައިން ޞަލާޙުއްދީން )1347ހ.( 

ބަޔާންކުރައްވައެވެ.

ދިވެހިބަހާއި ތާރީޚަށް ޚިދުމަތްކުރާ ޤައުމީ މަރުކަޒު )2004( ހާމަކުރައްވާ ގޮތުގައި ދިވެހި ބަހުގެ ޒަމާން ބެހެނީ  		

6 ބަޔަކަށެވެ. އެއީ ވާކަން، ވޭވޭހުރިކަން، ވާނޭކަން، ނިމުނުކަން، ނިމިނިމުނުކަން އަދި ނަމަވުމެވެ. 

ނޑު ޕްރޮޕްޓީސްތަކުގެ ތެރޭގައި ހިމެނޭ އެއްކަމަކީ ސްޓްރަކްޗަރ ޑިޕެންޑެންސް އާއި ސެމޭންޓިސިޓީއެވެ.  ބަހުގެ މައިގަ 		

ސްޓްރަކްޗަރ ޑިޕެންޑެންސްއަކީ ޖުމުލައިގައި ލަފުޒު އެތުރޭ ތަރުތީބެވެ. ސެމޭންޓިސިޓީއަކީ ވަކިތަރުތީބަކުން ލަފުޒު އެތުރި މާނަތަކެއް 

ނުކުތުމެވެ. ރާމިޒު ޢަލީ )2007( ވިދާޅުވާ ގޮތުގައި ދިވެހި ބަހުގައި އާއްމުކޮށް ޖުމުލަ އަތުރާފައި ހުންނަނީ ފުރަތަމަ ކަންކުރާ، 

އެއަށްފަހު ރައްދުވާ އަދި އޭގެ ފަހުން ކަން އަންނަ އުސޫލުންނެވެ. ދިވެހި ބަހުގައިވެސް ޖުމުލައާއި ކްލޯޒު ހުންނައިރު، ރޭން އަދި 

މާޓިންއާ ހަވާލާދެއްވާ ރާމިޒު ޢަލީ )1997( ވިދާޅުވާ ގޮތުގައި ސަބޯޑިނޭޓް ކުލޯޒަކީ ކޯނި ޖުމުލައިގައި އޮންނަ މައިގަނޑު ބުނުމަށް 

)އެމްބަޑޭޑް ކްލޯޒަށް( ބާރުދޭ ބުނުމެވެ. ނުވަތަ ކްލޯޒެވެ. 

		

ދިރާސާގެ މެތަޑު އަދި ހެދިގޮތް 

ނޑު ދެ ބައިގެ ތެރެއިން ކޮންވަޒޭޝަން  މި ދިރާސާ ހެދުމަށް އިޚްތިޔާރުކުރީ ޑިސްކޯޒްއެނަލިސިސް ބެހޭ މައިގަ 		

އެނަލިސިސް އެވެ. މި ގޮތް އިޚްތިޔާރުކުރީ ކޮންވަޒޭޝަން އަކީ ބަހެއްގެ އެންމެ އަސާސީ މާހައުލުކަމަށް ކެން ހައިލޭންޑް އަދި 

ބްރެއިން ޕެލްޓްރިޖް )2011( ހާމަކުރައްވާތީއެވެ. މިއީ އެތޮނޯ މެތަޑޮލިޖިކަލް ޓްރެޑިޝަން ތަރައްގީ ކުރުމުގެ ތެރޭން ތަރައްގީކުރެވުނު 

ދިރާސާގެ ވައްތަރެކެވެ. މި ވައްތަރުގެ ސަބަބުން ބަހެއްގެ ސިފަތައް ފަސޭހައިން ދެނެގަނެވި އެތްނޯގްރެފިކުން ހާމަވިކަންކަން ހޯދަން 

ފަސޭހަވެއެވެ. 

ބަނގުލަދޭޝް  އުޅޭ  މަސަައްކަތްކުރުމުގައި  ލައިޓް  ސައުންޑާއި  އިޚްތިޔާރުކުރީ  ގޮތުގައި  ސާމްޕަލްގެ  މިދިރާގެ  		

މީހުންގެ ގްރޫޕެކެވެ. މި ގްރޫޕްގައި ހިމެނެނީ 3 މީހުންނެވެ. 3 މީހުންގެ ތެރެއިން އިންފޯމަންޓް 1 އަކީ 3 އަހަރު މިރާއްޖޭގައި 

މަސައްކަތްކޮށްފައިވާ ފަރާތެކެވެ. އިންފޯމަންޓް- 2 އަކީ 6 އަހަރު މަސައްކަތް ކޮށްފައިވާ ފަރާތެކެވެ. އަދި އިންފޯމަންޓ3ް- އަކީ 1 

އަހަރު މިރާއްޖޭގައި މަސައްކަތްކޮށްފައިވާ ފަރާތެކެވެ. މި ގްރޫޕްގެ އެވްރެޖް ޢުމުރަކީ 24 އަހަރެވެ. މިފަދަ ގްރޫޕެއް އިޚްތިޔާރުކުރީ 

އެކި ތަޖުރިބާގެ ސަބަބުން ތަފާތުތަކެއް ފާހަގަވޭތޯ ދެނެގަތުމުގެ ބޭނުމުގައެވެ. 

ދިރާސާ ހެދުމަށް އެންމެ ފުރަތަމަ ބަނގުލަދޭޝް ގުރޫޕާ ވާހަކަދައްކާ އިންފޯމަންޓުންގެ ވެރިންގެ ކިބައިން ހުއްދަ  		

ހޯދައި މަސައްކަތުގެ މާހައުލުގެ ތެރޭގައި ތިބެގެން ވާހަކަދެއްކުމުގެ އިޒުނަ ހޯދީމެވެ. މިގޮތުން ދެ ފަހަރެއްގެ މަތިން މަސައްކަތުގެ 

ބައެއް  ބައްދަލުކޮށް  އިންފޯމަންޓުންނާ  ފަހަރު  ތިންވަނަ  އަދި  ފަރިތަވެލީމެވެ.  ވާހަކަދައްކާލާ  އިންފޯމަންޓުންނާ  ގޮސް  މާހައުލަށް 

ސުވާލުތައްކޮށް 11 މިނެޓާއި 14 ސިކުންތުގެ ދޭދޭ މުއާމަލާތެއް ކުރީމެވެ. އެއަށްފަހު އިންފޯމަންޓުން ދެއްކި ވާހަކަތައް )އެޕެންޑިކްސް 

- 1( ޓްރާންސްކްރައިބްކޮށް ލީމެވެ. އަދި އެވާހަކަތަކުން ފާހަގަކުރެވޭ އަޑުތަކުގެ ސިފަތަކާއި ، ލަފުޒުތަކުގެ ސިފަތަކާއި ގަވައިދުގެ 

ސިފަތަކާއި މާނައިގެ ސިފަތަކުން ފާހަގަކުރެވޭ ކަންކަން ވަކި ތާވަލަކަށް އަޅައި ބައިކުރެވުނެވެ. އެއަށްފަހު، ދިވެހި ބަހުގެ ގަވައިދާ 

ތަފާތުވާ ކަންކަން ދެނެގަތީމެވެ. އަދި ޗާޓްތަކާއި ތާވަލުތަކަށް އެޅުމަށްފަހު ހޯދުންތަކެއް ނެރުނީމެވެ. އެއަށްފަހު އެ ހޯދުންތަކާއި އެކި 

		 ލިޔުންތެރިންގެ ވާހަކަތަކާއި ތިއަރީތަކުގެ އެހީގައި މަޝްވަރާކުރީމެވެ. 

ހޯދުންތައް 

ހ. އަޑުގެ ގޮތުން ފާހަގަކުރެވޭ ކަންތައްތައް

9

ދިވެހިން ކިޔާ ގޮތް އިންފޯމަންޓް ކީގޮތް ޖުމުލަ

mɑsrɪhɑ mɑʃrɪhɑ މަޝްރިހަ ވެސް ކަނީ.  1

d̯ɪvɛhɪ d̯ɪbɛhɪ ދިބެހި ކަނީ. ބަނގުލަދޭޝް ކަނީ.  2

gʌrʊd̯ɪjʌ gorʊd̯ɪjʌ ހެނދުނު ހަމަ ރޮއްޓެއް. ގޮރުދިޔަ. 3

ތާވަލު: 2 އަޑުތައް ބަދަލުވެފައިވާކަން އަންގައިދޭ ތާވަލު

ތާވަލު:2 ން ހާމަވަނީ އާއްމުކޮށް ދިވެހިން ބޭނުންކުރާ ބައެއް ލަފުޒުތަކުގެ އަޑުތަކުގެ ބަދަލުގައި އެހެން އަޑުތަކެއް  		

އިންފޯމަންޓުން ބޭނުންކުރާ ކަމެކެވެ. މިގޮތުން ތާވަލު 1 ގެ 1 ގައި ބަޔާން މަސްރިހައިގެ ބަދަލުގައި އިންފޯމަންޓުން ބޭނުންކޮށްފައިވަނީ 

މަޝްރިހަ އެވެ. /s/ ގެ އަޑުގެ ބަދަލުގައި ބޭނުންކޮށްފައި ވަނީ / ʃ / އަޑެވެ. ތާވަލު 1 ގެ 2 ގއި ދިވެހި ބުނުމުގެ ބަދަލުގައި 

ބުނެފައިވަނީ ދިބެހި އެވެ. / v / އަޑުގެ ބަދަލުގައި ބޭނުންކޮށްފައިވަނީ / b / އަޑެވެ. ތާވަލު 1 ގެ 3 ގައި ގަރުދިޔަ ބުނުމުގެ 

ބަދަލުގައި ބޭނުންކޮށްފައިވަނީ ގޮރުދިޔަ އެވެ. / ʌ / އަޑުގެ ބަދަލުގައި ބޭނުންކޮށްފައިވަނީ / o / އަށެވެ. 

ށ. ލަފުޒުގެ ގޮތުން ފާހަގަކުރެވޭ ކަންކަން 

ދޫކޮށްލާފައިވާ އެފިކްސް ޖުމުލަ

މި ތަނަށް އައިސް ދަސްކުރީ މިތާ އައިސް ދަސްކުރީ.  1

ކޮންމެ ތަނަކަށް ދޭނެ ދެ މީހުން ކޮންމެ ތަނަށް ދޭނެ ދެ މީހުން 2

ޑިއުޓީ އަށް އަންނަން ޖެހޭނެ ޖަހާއިރު އަނެއްކާ ޑިއުޓީ އަންނަން ޖެހޭނެ 3

ތާވަލު: 3 ބައެއް އެފިކްސްތައް ދޫކޮށްލުން 

ތާވަލު 3 ން ފާހަގަކުރެވެނީ ބައެއް އެފިކްސްތައް )ދިވެހި ބަހުގައި ފުރުހަމަކޮށްދޭ ބައެއް އަކުރުތައް( ދޫކޮށްލައިގެން  		

'އަށް'  ވާހަކަދެއްކުން ފުރިހަމަ ކޮށްފައިވާ ކަމެވެ. ތާވަލު 3 ގެ 1 ގައިވަނީ ވަކިފަރާތަށް ރައްދުވާކަން ހާމަކުރުމަށް ބޭނުންކުރާ 



									            ޞ.        މުޖުތަމަޢުގައި ދިވެހި ބަހަށް....

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

ފުރިހަމައަށް  "އަށް"  ބޭނުންކޮށްފައިވާ  ގައި   2 ގެ   3 ތާވަލު  މިގޮތަށެވެ.  އައިސް"  "މިތާ  ބޭނުންކޮށްފައިވަނީ  ދޫކޮށްލާފައެވެ. 

ބޭނުންކޮށްފައެއް ނުވެއެވެ. ތަނެއް އެކަހެރިވާއިރު ބޭނުންކުރާ 'ކ' ބޭނުންކޮށްފައެއް ނުވެއެވެ. ތާވަލު 3ގެ 3 ގައި ބޭނުންކޮށްފައިވަނީވެސް 

'އަށް' ބޭނުން ނުކޮށެވެ.

ނ. ގަވައިދުގެ ގޮތުން ފާހަގަކުރެވޭ ކަންކަން 

ތާވަލު 4 ން ހާމަވަނީ ޖުމުލައިގައި ލަފުޒު އަތުރާފައިވާ ތަރުތީބެވެ. އިންފޯމަންޓުން ލަފުޒުތައް އަތުރާފައިވާ ގޮތަށް  		

ބަލާއިރު ތަފާތު ގޮތްގޮތަށް ލަފުޒު އަތުރާފައި ވެއެވެ. މިގޮތުން ފާހަގަކުރެވޭ އެއް ގޮތަކީ އެންމެ ފުރަތަމަ ކަންކުރާ އެއަށްފަހު، ކަން 

ދެން ރައްދުވާ ގެނެސްގެން ޖުމުލަ ފުރިހަމަ ކުރުމެވެ. ތާވަލު 4 ގެ 1،2،3،4،5 ގައިވެސްވަނީ އެފަދަ ތަރުތީބަކުން ރާވާފައިވާ 

ޖުމުލަ ތަކެކެވެ. ބައެއް ޖުމުލަ ތަކުގައި ކަންކުރާ ބަޔާންކޮށްފައި ނުވާކަން ފާހަގަ ކުރެއެވެ. އެގޮތުން 1،2،3،4 ގައި އެއީ ނަމުގެ 

ބަދަލުގައި ބޭނުންކުރާ ބަދަލުނަން ބޭނުންކޮށްފައި ނުވާކަން ފާހަގަ ކުރެވެއެވެ. 

މީގެ އިތުރުން ޒަމާން އޮޅުވާލައިގެން ވާހަކަދެއްކުން ކުރިއަށް ގެންގޮސްފައިވާކަންވެސް ފާހަގަކުރެވެއެވެ. ތާވަލު: 5   		

ން ހާމަކޮށްދެނީ އިންފޯމަންޓުން ބައެއް ފަހަރު ދިވެހި ބަހުގެ ޒަމާންތަކާ ޚިލާފަށް ވާހަކަދައްކާ ކަމެވެ. ތާވަލު 5 ގެ 1 ގައި ނިމުނު 

ކަމުގެ ޒަމާނުގައި ވާހަކަދައްކަން ޖެހޭ ހާލުތުގައި އިންފޯމަންޓް ވާހަކަދައްކާފައިވަނީ ވޭވޭހުރިކަމުގެ ޒަމާނުގައެވެ. ތާވަލު 5ގެ 2 ގައި 

ނިމުނު ކަމުގެ ބަދަލުގައި ބޭނުންކޮށްފައިވަނީ މަސްދަރެކެވެ. އެއްވެސް ޒަމާނަކަށް "ނެގުން" ފައްތާފައެއް ނުވެއެވެ. ތާވަލު 5 ގެ 3 

ގައި ބޭނުންކޮށްފައިވާ "ލިބޭ" ގެ ބަދަލުގައި "ލިބެނީ"  ބޭނުންކުރުމުން މާނައަށް ފުރިހަމަކަން އަންނަލެއް ބޮޑުކަމަށް ގަބޫލުކުރެވެއެވެ. 

 

ތަރުތީބުވި ގޮތް )O ( ާރައްދުވ ) V( ްކަނ ) S( ާތަރުތީބު ބަދަލުވެފައިވާ ޖުމުލަ ކަންކުރ

SVO ދަރުބާރުގެއަށް އައީ ------------------ ދެން އެތަން ނިންމާފައި އައީ ދަރުބާރުގެއަށް. 1

SVO ނައިޓްމާކެޓަށް ----------------- މި ދަނީ ދެން މިދަނީ ނައިޓްމާކެޓަށް އަނެއްވެސް. 2

SVO ބަތް ކަނީ ----------------- ނޑު ކަނީ ބަތް. ރޭގަ 3

SVO ކައިގެން ------------------ މިއައީ ހޭލައިގެން ދެން މިއައީ ކައިގެން 4

SVO މަސައްކަތުގައި ހަތް މީހުން ދާނީ ދާނީ 7 މީހުން މަސައްކަތުގައި. 5

ތާވަލު: 4 ޖުމުލައިގައި ލަފުޒު އެތުރޭ ތަރުތީބުގެ ތާވަލު



									            ޞ.        މުޖުތަމަޢުގައި ދިވެހި ބަހަށް....

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

މީގެ އިތުރުންވެސް ވަރަށް ގިނަ ގަވައިދުކުށްތައް އިންފޯމަންޓުންގެ ވާހަކަތަކުން ފާހަގަކުރެވިފައި ވެއެވެ. ތާވަލު 6  		

ގައި ފާހަގަކޮށްފައިވާ 7 ކަމަކީ މިގޮތުން ފާހަގަކުރެވުނު ބައެއް ކަންކަމެވެ. 

ކުށް ޖުމުލަ

ގެން ގޮސް ސައުންޑް ހަދަނީ ގެން ގޮސްސައި ސައުންޑް ހަދަނީ. 6.1

ދެ މީހުންގެ މަސައްކަތުން އެއް މީހަކު ކުރީމާ  ދެމީހުންގެ މަސައްކަތް އެކަކުކުރީމާ 6.2

އަސްލު އެންމެން ހުރެއްޖާ އުދަނގޫ ނުވާނެ ދޯ.. އެންމެން ތިބެއްޖެނަމަ 6.3

މަސައްކަތް ނެތް ނަމަ މަސައްކަތް ނުހުރެއްޖާ ބައެއް ދުވަސްދުވަހު ............. 6.4

އެ އިންނަނީ ޑިއުޓީ. އެ އޮންނަ ޑިއުޓީ 6.5

މިހާރު ހިނގައްޖެ ދެ ފަހަރު މިހާރު ގޮސްފި ދެފަހަރު.  6.6

ސައުންޑާއި ތަކެތި ރެޑީކޮށްފައި .... ސައުންޑް އާ އެއްޗިސް ރެޑީކޮށްފައި ......... 6.7

ތާވަލު: 6 ބޭނުންކޮށްފައިވާ ބައެއް ކުށް ޖުމުލަތައް

މައްސަލަ ޖުމުލަ ބޭނުންކުރި ގޮތް

ގެންދިޔައީމެވެ. ބުނުމުގެ ބަދަލުގައި ގެންދަނީ ބުނުން  ލައިޓް... ސައުންޑް.... ޕްރޮޖެކްޝަން ގެންދަނީ. 
1

ނެގީމޭ ބުނުމުގެ ބަދަލުގައި ނެގުން ބުނުން  ދަރުބާރުގެއަށް އައިއްސާ އެޗިސްތައް ނެގުން.  
2

ލިބެނީއޭ ބުނުމުގެ ބަދަލުގައި ލިބޭ ބުނުން  ހަފުތާއަކު ލިބޭ އެންމެ ދެ ދުވަސް ހުކުރު ހޮނިހިރު. 
3

ތާވަލު: 5 ޒަމާން އޮޅުވާލައިގެން ބޭނުންކުރާކަން އަންގައިދޭ ތާވަލު

ތާވަލު 6 ގެ 6.1 ގައި "ގެންގޮސް" ގެ ބަދަލުގައި ބޭނުންކޮށްފައިވަނީ "ގެންގޮސްފައި" އެވެ. މި ބުނުމުގައި 'ފައި'  		

އިތުރުކޮށްފައިވާކަން ފާހަގަކުރެވެއެވެ.  6.2 ގައި ބޭނުންކޮށްފައި ވަނީ އެކަކުގެ ބަދަލުގައި "އެއް މީހަކު" އެވެ. އެކަތި މީހުނަށް 

ނިސްބަތްކުރާއިރު އެކަކު މިގޮތަށް ބަދަލު ކޮށް ކިޔައި އުޅެއެވެ. 6.3 ގައި 'ތިބުން' ގެ ބަދަލުގައި 'ހުރުން' ބޭނުންކޮށްފައިވާކަން 

ފާހަގަ ކުރެވެއެވެ. 6.4 ގައި ބޭނުންކޮށްފައިވަނީ ހުރުމުގެ އިދިކޮޅު ނުހުރުމެވެ. އެ ބުނުމުގައި ހުރުން ވަނީ ނަފީކޮށްފައެވެ. ނަމަވެސް 

ފާހަގަ  އޮޅުވާލާފައިވާކަން  އޮތުން  އިނުމާއި  ގައި   6.5 ނެތުމެވެ.  އެއީ  އިދިކޮޅެވެ.  އޮތުމުގެ  ޖެހެނީ  ނަފީކުރަން  ހާލަތުގައި  އެ 

ކުރެވެއެވެ. 6.6 ގައި ބޭނުންކޮށްފައިވާ 'ގޮސްފި' ގެ ބަދަލުގައި ދިވެހި ބަހުގެ ހަމަތަކުން ބޭނުންކުރަނީ 'ހިނގައްޖެ' އެވެ. 6.7 ގައި 

ބޭނުންކޮށްފައިވާ 'އެއްޗެސް' ގެ ބަދަލުގައި ބޭނުންކުރަންޖެހެނީ ' އެއްޗެހި' ނުވަތަ ތަކެއްޗެވެ.



									            ޞ.        މުޖުތަމަޢުގައި ދިވެހި ބަހަށް....

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

މާނައިގެ ގޮތުން ފާހަގަކުރެވޭ ކަންކަން 

ލަފުޒުތައް ބޭނުންކޮށްފައިވާ މާނަ ޖުމުލަ

ދަރުބާރުގޭގައި .... އަނެއް ސައުންޑް ހެދީ. ކޮންމެވެސް
1

އާއްމުކޮށް ދާ ހޮޓަލަށް ސައިބޯން ދަނީ އަނެއް ތަނަށް. 

ހަދަން ހަވާލުވެއްޖެނަމަ  ދެން ތިން ތަން ސައުންޑް ނަގައިފިއްޔާ ތަންކޮޅެއް އުނދަގޫވާނެ. 

ގެއަށް ގެންދިއުމަށް ރޫޅާލުން 2 ދަރުބާރުގެއަށް އައިއްސާ އެޗިސްތައް ނެގުން.

އެއްޗެއް ހުރިތަނުން ނެގުމަށް  ސައުންޑް ލައިޓް ޕްރޮޖެކްޓަރު ނެގީ...

ތާވަލު: 7 މާނަ ބަދަލުވާ ލަފުޒު

ތާވަލު 7 ން ފާހަގަކުރެވެނީ ބައެއް ލަފުޒުތަކަށް ތަފާތު މާނަތަކެއް ހިމަނައިގެން އިންްފޯމަންޓުން ބޭނުންކޮށްފައި  		

ވާކަމެވެ. މިގޮތުން 'އަނެއް' ދެ މާނައެއްގައި ބޭނުންކޮށްފައި ވާކަން ފާހަގަކުރެވެއެވެ. އެއް މާނައަކީ 'ކޮންމެވެސް' މާނައިގަ އެވެ. 

'އަނެއް' ބޭނުން ކޮށްފައިވާ އަނެއް މާނައަކީ އެންމެންނަށް އެނގޭ ތަނެއް ބުނެދިނުމުގެ މާނައިގައެވެ. ވާހަކަދައްކާ ގްރޫޕަށް އަނެއް 

ބުނުމުން ދޭހަވަނީ " އެމީހުން ކާން ދާ ހޮޓަލެވެ. 

ކަމަކާ  މާނައަކީ  އެއް  ކުރެވެއެވެ.  ފާހަގަ  ބޭނުންކޮށްފައިވާކަން  މާނަތަކުގައި  ތަފާތު  މިލަފުޒުވެސް  'ނެގުން'  		

ހަވާލުވުމުގެ މާނައިގައެވެ. އަނެއް މާނައަކީ އެއްޗެއް ރޫޅާލުމުގެ މާނައިގައެވެ. ދެން ބޭނުންކޮށްފައިވަނީ ތަނަކުން އެއްޗެއް ބަދަލުކުރުމުގެ 

މާނައިގައެވެ. 

އިތުރުކަންކަން

ބަދަލުގައި  މަދުވުމާއި ސަބޯޑިނޭޓްކްލޯޒްގެ  މިންވަރު  ބޭނުންކުރާ  އަކުރު  ގުޅުވާ  ތަފާތުވައްތަރުގެ  އިތުރުން  މީގެ  		

މިލަފުޒު  'ދެން'  މުޅިންވެސް  ގުޅުވުމަށް  ޖުމުލަ  ހާމަވަނީ  ން   8 ތާވަލު  ކުރެވެއެވެ.  ފާހަގަ  ޖުމުލަބޭނުންކުރާކަންވެސް  ކޯޑިނެޓް 

ބޭނުންކޮށްފައިވާތަނެވެ. ތާވަލު 8.1 ގައި ބޭނުންކޮށްފައިވާ ހޭލައިގެން ކޭ ވާހަކަ ގުޅުވުމަށް ބޭނުންކޮށްފައިވަނީ 'ދެން' މި ލަފުޒެވެ. 

8.2 ގައިވެސް ރެކޯޑުކުރުމަށްފަހު އިތުރަށް ކުރިކަން ގުޅުވުމަށް ބޭނުންކޮށްފައިވަނީވެސް 'ދެން' މިލަފުޒެވެ. ހުކުރު ދުވަހު ބަންދުވުމުން 

ގިނަ ކަންތައްތައް އޮންނަ ވާހަކަ ބުނުމަށްފަހުވެސް ދެ ކްލޯޒު ވަކިކޮށްލައިފައި ވާކަން ފާހަގަ ކުރެވެއެވެ. 8.4 ގައިވެސް ' ދެން' 

		 ބޭނުންކޮށްފައިވާކަން ފާހަގަ ކުރެވެއެވެ.  



									            ޞ.        މުޖުތަމަޢުގައި ދިވެހި ބަހަށް....

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

ޑިސްކަޝަން

ކުރެވުނު ދިރާސާއިން ފާހަގަކުރެވުނު އެއް ކަމަކީ އިންފޯމަންޓުން ބޭނުންކުރާ ބަހުގައި ހަރުދަނާ ގަވައިދުތަކެއް  		

ބޭނުންކޮށްފައިވާ  ގައި   6 ތާވަލު:  ނުދާކަމެކެވެ.  ކުރަމުން  ބޭނުން  ބަސްތައް  އެއްގޮތަށް  ހަމަތަކާ  ބަހުގެ  ދިވެހި  ނުހުންނަކަމެވެ. 

ކުށް ލަފުޒުތަކުން މިކަން ސާބިތުވެއެވެ. ޑޭވިޑް ބްލެއަރ އަދި ޕީޓަރ ކޮލިންސް )1999( ވިދާޅުވާ ދެ ފަރާތުގެ މާދަރީ ބަހުގެ 

ނޑުތަކުން މަދުބަޔަކާއި ގަވައިދުތަކުން މަދުބައެއް ބޭނުންކޮށްގެން އިންފޯމަންޓުން މިބަސް ބޭނުންކުރާކަން ފާހަގަކުރެވެއެވެ.  މައިގަ

މީގެ އިތުރުން ބައެއް ލަފުޒުތައް ކިޔުމުގައި އަޑުތައް ބަދަލުވެފައިވާކަން ފާހަގަކުރެވެއެވެ. ތިން އިންފޯމަންޓުގެ  		

 / b / ިއަޑާއ / ʃ /  ީވާހަކަތަކުންވެސް މިކަން ފާހަގަ ކުރެވުނެވެ. މިގޮތުން ތާވަލު 2 ން ހާމަވި 3 އަޑު ފާހަގަކުރެވެއެވެ. އެއ

އަޑާއި / o / އަޑެވެ. މިއީ ޕިޖިންއަކުން ފެންނާނެ އެއްސިފަކަމަށް ޕީޓަރ މުއިސްކެން އާއި ނޯވަލް ސްމިތު )1995( ހާމަކުރައްވައެވެ. 

މިގޮތަށް އަޑުތައް ބަދަލުވާނަމަ އެލަފުޒު ފަހުން އެއަޑުތަކާ ގުޅި ލަފުޒު ބަދަލުވުމުގެ ފުރުޞަތު އޮންނަކަމަށްވެސް ޕީޓަރ މުއިސްކެން 

އާއި ނޯވަލް ސްމިތު )1995( ހާމަކުރައްވައެވެ. 

ޕިޖިންއަކުން ފެންނަ އަނެއް ސިފައަކީ ތާވަލު 3 ން ފާހަގަކުރެވުނު ބައެއް އެފިކްސްތައް ދޫކޮށްލައިގެން  	 		

ވާހަކަދެއްކުމެވެ. ގިނަ ޕިޖިންތަކުގައި އެފިކްސްތައް ދޫކޮށްލައިގެން ވާހަކަދައްކާކަމަށް ޕީޓަރ މުއިސްކެން، ނޯވަލް ސްމިތު )1995( 

ން   3 ތާވަލު  ދޫކޮށްލާފައިވާކަން  'އަށް'  ބޭނުންކުރާ  ބަހުގައި  ދިވެހި  ނިސްބަތްކުރުމަށް  ވަކިފަރާތަކަށް  މިގޮތުން  ހާމަކުރައްވައެވެ. 

ފާހަގަކުރެވުނެވެ. ދިވެހި ބަހުގައި "އަށް" ބޭނުންކުރަނީ ވަކިފަރާތަކަށް އެކަން ނުވަތަ އެއެއްޗެއް ނިސްބަތް ކުރުމަށްކަމަށް ދިވެހިބަހާއި 

ކޯޑިނެޓްކުރި ގޮތް ބޭނުންކުރި ޖުމުލަ

ދެން މިއައީ ކައިގެން  ހޭލައިގެން ދެން މިއައީ ކައިގެން 8.1

ދެން ހަމަ ނިދަން އައީ. އެއްޗެހި ރެޑީކޮށްފައި ދޯ... ދެން ހަމަ ނިދަން އައީ. 8.2

-------- ބަންދުވީމާ. ހުކުރު ދުވަހު އެންމެ ގިނަ ކަންތައް އޮންނަނީ. ބަންދުވީމާ. 8.3

ދެން އެތާ އިނީ. ނައިޓްމާކެޓް ސައުންޑް ހަދައިގެން ދެން އެތާ އިނީ. 8.4

ތާވަލު: 8 ސަބޯޑިނޭޓް ކްލޯޒްގެ ބަދަލުގައި ކޯޑިނޭޓް ޖުމުލަ ބޭނުންކުރުން 



									            ޞ.        މުޖުތަމަޢުގައި ދިވެހި ބަހަށް....

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

ތާރީޚަށް ޚިދުމަތްކުރާ ޤައުމީ މަރުކަޒު )2004( ހާމަކުރައްވައެވެ. ނަމަވެސް އިންފޯމަންޓުންގެ ވާހަކަދެއްކުމުގައި ނިސްބަތުގެ މި 

އަކުރު ބޭނުންކޮށްފައި ނުވާކަން ފާހަގަ ކުރެވެއެވެ. 

ކޮންމެ ބަހެއްގައިވެސް ލަފުޒުތައް އެތުރޭ އާއްމު އުސޫލެއް އޮންނަ ފަދައިން ދިވެހި ބަހުގައިވެސް މިކަން ވަކިގޮތަކަށް  		

ހަމަޖެހިފައިވެއެވެ. ރާމިޒު ޢަލީ )2007( ވިދާޅުވާގޮތުގައި ދިވެހި ބަހުގައި އާއްމުކޮށް ޖުމުލަ އަތުރާފައި ހުންނަނީ ފުރަތަމަ ކަންކުރާ، 

ށް  ތާވަލު 4  ގެ އުސޫލުންނެވެ. ނަމަވެސް   " SOV " .ެއަންނަ އުސޫލުންނެވ ކަން  ފަހުން  އޭގެ  އަދި  ރައްދުވާ  އެއަށްފަހު 

ބަލާއިރު ފެންނަނީ މިއުސޫލާ ޚިލާފަށް ވާހަކަދައްކާފައިވާ ތަނެވެ. ބޭނުންކޮށްފައިވަނީ އެންމެ ފުރަތަމަ ކަންކުރާ އެވެ. އެއަށްފަހު، 

ކަން ބޭނުންކޮށް ރައްދުވާ ގެނެސްގެން ޖުމުލަ ފުރިހަމަ ކޮށްފައިވާކަން ފާހަގަ ކުރެވެއެވެ. ގިނަ ޕިޖިންތަކުގައި ޚާއްޞަކޮށް ފެށިގެން 

އަންނަ މަރުހަލާތަކުގައި ސަބްޖެކްޓް، ވަރބް، އޮބްޖެކްޓް އުސޫލުން ޖުމުލަ ރާވާކަމަށް ޕީޓަރ މުއިސްކެން، ނޯވަލް ސްމިތު )1995( 

ހާމަކުރައްވައެވެ. ދިރާސާގައި ބައިވެރި ކުރ އިންފޯމަންޓުންވެސް މު އުސޫލުބޭނުންކޮށްގެން ވާހަކަދައްކާކަން ފާހަގަކުރެވެއެވެ. 

 )2004( މަރުކަޒު  ޤައުމީ  ޚިދުމަތްކުރާ  ތާރީޚަށް  ދިވެހިބަހާއި  ފާހަގަކުރެވުނީ  ވާހަކަތަކުން  އިންފޯމަންޓުންގެ  		

ހާމަކުރައްވާ ދިވެހި ބަހުގެ ޒަމާންތައް ފުރިހަމައަށް ބޭނުންކުރަން ނޭނގޭ ކަމެވެ. އެންމެ ބޮޑަށް ފާހަގަކުރެވުނީ ވޭވޭހުރިކަމުގެ ޒަމާނުގައި 

ވާހަކަ ދައްކާކަމެވެ. ނިމުނު ކަމުގެ ޒަމާނުގައި ވާހަކަދައްކަން ޖެހޭ ހާލަތްތަކުގައިވެސް އަދި ވާނޭ ކަމުގެ ޒަމާނުގައި ވާހަކަދައްކަން 

ޖެހޭ ހާލަތްތަކުގައިވެސް "ވޭވޭހުރިކަން" ބޭނުންކުރާކަން ފާާހަގަ ކުރެވެއެވެ. މިގޮތަށް ޒަމާން އޮޅުވާލައިގެން ވާހަކަދައްކަނީ ބަހުގެ 

ހަމަތައް ފުރިހަމައަށް އަށެގެންފައި ނުވާތީއެވެ.  އަދި ޕިޖެން ބަހެއް އުފެދިގެން އަންނައިރު ނިމުނުކަމާއި ވޭވޭހުރިކަމުގެ ޒަމާނުގައި 

ގިނަ ވާހަކަތަކެއް ދެއްކުން އެއީ އާއްމު ކަމެއްކަމަށް ސެކޯޑާ ކޭ އާއި ޖޭ ސީގެލް )2003( ހާމަކުރައްވައެވެ. 

ގިނަ  ޚިލާފަށް  ހަމަތަކާއި  އެ  ހަމަޖެހިފައިވާބަހަކަށްވާއިރު،  އއުސޫލުތަކެއް  ވަކިހަމަތަކަކާއި  ބަހަކީވެސް  ދިވެހި  		

ބަދަލުގައި  ގެ  "ގެންގޮސް"  ބޭނުންކޮށްފައިވާ  މިގޮތުން  ހާމަވެއެވެ.  ން   6 ތާވަލު  ދައްކާފައިވާކަން  އިންފޯމަންޓުން  ވާހަކަތަކެއް 

ބޭނުންކޮށްފައިވަނީ "ގެންގޮސްފައި" އެވެ. "ފައި، ގެން، މުން" އިތުރު ކުރަނީ ކަންއިތުރު އުފެއްދުމަށްކަމަށް އަބުދުالله ޞާދިޤު 

)1993( ވިދާޅުވެެއެވެ. އެހެންކަމުން މިހާލަތުގައި ' ގެންގޮސްފައި' އެއީ ކުށް ބަހެކެވެ. 

		 6.3 ގައި 'ތިބުން' ގެ ބަދަލުގައި 'ހުރުން' ބޭނުންކޮށްފައިވާކަން ފާހަގަ ކުރެވެއެވެ. "އަސްލު އެންމެން ހުރެއްޖާ 

އުދަނގޫ ނުވާނެ ދޯ.." މިޖުމުލައިގައި ބޭނުންކޮށްފައިވާ 'ހުރެއްޖިއްޔާ' އަކީ ހުރުމުން ނަގާފައިވާ ލަފުޒެކެވެ. އެއީ އެއްޗެތި ގިނަ 

ކުރުމަށް ބޭނުންކުރެވޭ ލަފުޒެކެވެ. ނަމަވެސް މީހުން ގިނަ ކުރުމުގައި ދިވެހި ބަހުގައި ބޭނުންކުރަނީ "ތިބުން" ކަމަށް އަބުދުالله ޞާދިޤު 

)1993( ވިދާޅުވެެއެވެ. 6.4 ގައި ބޭނުންކޮށްފައިވަނީ ހުރުމުގެ އިދިކޮޅު ނުހުރުމެވެ. އެ ބުނުމުގައި ހުރުން ވަނީ ނަފީކޮށްފައެވެ. 



									            ޞ.        މުޖުތަމަޢުގައި ދިވެހި ބަހަށް....

ނަމަވެސް އެ ހާލަތުގައި ނަފީކުރަން ޖެހެނީ އޮތުމުގެ އިދިކޮޅު ނެތުމެވެ. ދިވެހި ބަހުގައި ހުރުން ބޭނުންކުރެވެނީ ތިމާގެ އަމިއްލަ 

ބާރުގެ މައްޗަށް ބުރަވެ، ހުންނަ ތަކެއްޗަށާއި އިންސާނާގެ ކިބައިގައިވާ މަޢުނަވީ ސިފަތަކަށާއި އަދި އެތައް ބާވަތެއްގެ ތަކެތި އެއްކޮށް 

އެމައްޗަށް ވާހަކަދެކެވޭ ވަގުތުތަކުގައި ކަމަށް މުޙަންމަދު ޖަމީލު ދީދީ )1970( އާއި ޢަލީ އަޙުމަދު )1970( އާއި ދިވެހިބަހާއި 

ތާރީޚަށް ޚިދުމަތްކުރާ ޤައުމީ މަރުކަޒު )2004( އަދި ޢަބްދުالله ޞާދިޤު )1993( ބަޔާންކުރައްވާފައިވައެވެ. މިއިން ހަމައަށް "6.4 

ގައި ބޭނުންކޮށްފައިވާ ހުރުން ނުފެތޭތީވެ އެއީ ކުށްގޮތެއްކަމަށް ގަބޫލުކުރެވެއެވެ. 

ތާވަލު 7 ން ފާހަގަކުރެވުނީ ބައެއް ލަފުޒުތަކަށް ތަފާތު މާނަތަކެއް ހިމަނައިގެން އިންްފޯމަންޓުން ބޭނުންކޮށްފައި  		

އެވެ.  މާނައިގަ  'ކޮންމެވެސް'  މާނައަކީ  އެއް  ވެއެވެ.  ކޮށްފައި  ބޭނުން  މާނައެއް  ދެ  ލަފުޒަށް  މި  'އަނެއް'  މިގޮތުން  ވާކަމެވެ. 

'އަނެއް' ބޭނުން ކޮށްފައިވާ އަނެއް މާނައަކީ އެންމެންނަށް އެނގޭ ތަނެއް ބުނެދިނުމުގެ މާނައިގައެވެ. ނަމަވެސް ދިވެހި ރަދީފުގައި 

އަނެއް މާނަކޮށްފައިވަނީ އެނގިފއިވާ ތަނެއް، މީހެއް ނުވަތަ އެއްޗަކަށް އިޝާރާތް ކުރުމުގެ މާނައިގައެވެ. ވާހަކަދައްކާ ގްރޫޕަށް 

އެއަނެއް   " ހާލު  މީހުންނަށް ނޭނގޭ  އެހެން  އެހޮޓާ"   " ނަމަވެސް  ހޮޓަލެވެ.  ދާ  ކާން  އެމީހުން   " ދޭހަވަނީ  ބުނުމުން  އަނެއް 

މާނަކުރަނީ އެހެން މާނައެއްގައެވެ. ދެން ފާހަގަ ކުރެވުނު އަނެއް ލަފުޒަކީ 'ނެގުން' މިލަފުޒެވެ. މި ލަފުޒު ތަފާތު ތިން މާނައެއްގައި 

ރޫޅާލުމުގެ  އެއްޗެއް  މާނައަކީ  އަނެއް  މާނައިގައެވެ.  ހަވާލުވުމުގެ  ކަމަކާ  މާނައަކީ  އެއް  ކުރެވެއެވެ.  ފާހަގަ  ބޭނުންކޮށްފައިވާކަން 

މާނައިގައެވެ. ދެން ބޭނުންކޮށްފައިވަނީ ތަނަކުން އެއްޗެއް ބަދަލުކުރުމުގެ މާނައިގައެވެ. ދިވެހި ބަހާއި ތާރީޚާ ބަހޭ މަރުކަޒު )2011( 

ހާމަކުރައްވާފައިވާގޮތުގައި ނެގުމުގެ 10 މާނައެއް ވެއެއެވެ. ނަމަވެސް އެ 10 މާނައިގެ ތެރޭގައި ކަމަކާ ހަވާލުވުމުގެ މާނަ ހިމަނާފައެއް 

)2000( ހާމަކުރައްވާ ގޮތުގައި ޕިޖެން  ނުވެއެވެ. އެހެންކަމުން އެއީ އިތުރު މާނައެއް ކަމަށް ގަބޫލު ކުރެވެއެވެ.  ހޯލްމު ޖޯން 

ބަަސްތަކުގައި މަދުބަސްކޮށާރެއް ބޭނުންކުރުމުގެ ސަބަބުން އެކަން ފޫބެއްދުމަށްޓަކައި މާނަތައް އިތުވެގެންދާކަމަށާއި އެއް ބަހަކުން ގިނަ 

މާނަތަކެއް އުފައްދާ ކަމަށެވެ. މިކަަނ އިންފޯމަންޓުންގެ ވާހަކަތަކުން ސާބިތު ވެއެވެ. 

ސަބޯޑިނޭޓްކްލޯޒްގެ  މަދުވުމާއި  މިންވަރު  ބޭނުންކުރާ  އަކުރު  ގުޅުވާ  ތަފާތުވައްތަރުގެ  އިތުރުން  މީގެ  	 		

ބަދަލުގައި ކޯޑިނެޓް ޖުމުލަބޭނުންކުރާކަންވެސް ފާހަގަ ކުރެވެއެވެ. ރާމިޒު ޢަލީ )1997( ވިދާޅުވާ ގޮތުގައި ސަބޯޑިނޭޓް ކުލޯޒަކީ ކޯނި 

ޖުމުލައިގައި އޮންނަ މައިގަނޑު ބުނުމަށް )އެމްބަޑޭޑް ކްލޯޒަށް( ބާރުދޭ ބުނުމެވެ. ނުވަތަ ކްލޯޒެވެ. އިންފޯމަންޓުްގެ ވާހަކަތައް ދިރާސާ 

ކުރުމުން ހާމަވީ ސަބޯޑިނޭޓް ކްލޯޒެއް ބޭނުން ނުކޮށް ޖުމުލަ ގުޅުވުމަށް މުޅިންވެސް 'ދެން' މިލަފުޒު ބޭނުންކޮށްފައި ވާކަމެވެ. މިއީ 

ޕިޖިންއަކުން ފެންނަ ވަރަށް އާއްމު ސިފައެއްކަމަށް މަކްވޯޓަރ ޖޯން )2000( ހާމަކުރައްވައެވެ.

އިންފޯމަންޓުން ބޭނުންކުރަމުންދާ ބަސް ބޭނުންކުރެވެނީ ވަކި ހާލަތްތަކެއްގައެވެ. ހުރިހާ ވަގުތަކު ހުރިހާ ހާލަތަކު  		



									            ޞ.        މުޖުތަމަޢުގައި ދިވެހި ބަހަށް....

އަދި ބޭނުމެއް ނުކުރެވެއެވެ. ނަމަވެސް މިއަދު ހުރިހާ މަސައްކަތްތަކެއްގއި ބިދޭސީން ހަރަކާތްތެރިވާން ފެށުމުގެ ސަބަބުން ވަރަށް 

ގިނަ ހާލަތްތަކުގައި އެބަސް ބޭނުންކުރަން ވަނީ މަޖުބޫރު ވަފެއެވެ. އެކަމުގެ ސަބަބުން ވަރަށް ގިނަކުޑަކުދިންނަށާއި ޒުވާނުންނަށްވެސް 

އެބަހުން ވާހަކަދެއްކެއެވެ. އެހެނަކަމުން ބަނގުލަދޭޝަ މީހުން މި ވާހަކަދައްކާ ބަހަކީ ޕިޖެންއެއްގެ ސިފަތައް ލިބިފައިވާ ބަހެއްކަމަށް 

ގަބޫލުކުރެވެއެވެ. 	

	

 : ނިންމުން

ބަނގުލަދޭޝްގެ އެތައް ސަތޭކަ ރައްޔިތުންނެއް މި ރާއްޖޭގައި މަސައްކަތްކުރަން އުޅޭއިރު އެމީހުން ވާހަކަދައްކަން  		

ބޭނުންކުރާ ބަހާމެދު ދިވެހިން ވިސްނާލަން ޖެހެއެވެ. އެބަހުގައި ދިވެހިން ބޭނުންކުރާ ބައެއް ހަމަތައް އެބަހުއްޓެވެ. ދިވެހި ރާގާއި 

ބައެއް ސިފަތައް އެކުލެވިފައި ވެއެވެ. ނަމަވެސް އެއީ ދިވެހިންގެ މައް ދިވެހި ބަހަށް އޮތް ގޮންޖެހުމެކެވެ. 

ފުރަތަމަ ސަބަބަކީ ދިވެހި ބައެއް ލަފުޒުތަކުގެ އަޑުތައް ގެއްލުމަށް ފުރުޞަތު ހުޅުވިގެން ހިނގައިދާނެތީ އެވެ. ދެވަނަ  		

ސަބަބަކީ ބައެއް ލަފުޒުތައް ބަދަލުވުމަށް މަގުފަހިވެދާނެތީއެވެ. ތިން ވަނަ ސަބަބަކީ ދިވެހި ބަހުގެ ބައެެއް ހަމަތަކާއި އުސޫލުތަކާއި 

ގެއްލި  މާނަތައް  ބައެއް  ލަފުޒުތަކުގެ  ދިވެހި  ހަތަރުވަނަ ސަބަބަކީ  އެވެ.  ވެދާނެތީ  އާއްމު  ތެރެއަށް  ދިވެހިންގެ  ހަމަތަކެއް  ޚިލާފު 

ހިނގައިދާނެ ތީއެވެ. ލިންގުއިސްޓިކް މިހަމަތަކަށް ބަލާއިރު ރާއްޖޭގައި މަސައްކަތްކުރާ ބަނގުލަދޭޝް ގިނަ ރައްޔިތުން ވާހަކަދައްކަނީ 

ޕިޖިން ބަހަކުން ކަމަށް ގަބޫލުކުރެވެއެވެ. 

އެހެންކަމުން ގަބޫލުކުރެވެނީ ދިވެހި ބަހަށް އެބަހުގެ އަސަރު ކުރާނެކަމަށެވެ. އަދި ބަނގުލަދޭޝް މީހުން މިހާރު  		

ވާހަކަދައްކާ ގޮތް އާއްމުވެ ކުރިއަށް ދާނަމަ އެބަސް ކްރެއޯލަކަށް ބަދަލުވުމުގެ ފުރުޞަތުވެސް ހުޅުވިގެން ދާނެކަމަށެވެ. 

 : ރިކަމެންޑޭޝަން

މި ދިރާސާއިން ހާމަވީ ބަނގުލަދޭޝް މީހުން ވާހަކަދައްކާ ބަހަކީ ޕިޖެން އެއް ކަމަށެވެ. އެހެންކަމުން ކުރިޔާލައި  		

އެކަމަށް ތައްޔާރުވުމަކީ ވަރަށް މުހިންމު ކަމެކެވެ. ކްރިއޯލަކަށް ވުމުގެ ކުރިން ދިވެހި ދަރިންނަށް ދިވެހި ބަހުގެ ހަމަތައް ދަސްކޮށްދީ 

، ބަނގުލަދޭޝް މީހުން ދިވެހިންނާ ވާހަކަދައްކާ ބަސް އިތުރަށް ދިރާސާކޮށް މި ބަސް އޮތް ހިސާބު ގައުމީ ފެންވަރެއްގައި ދެނެގަތުން 

ވަރަށް މުހިންމެވެ. އަދި ދިގު މުއްދަތަކަށް މިތަނުގައި މަސައްކަތްކުރާ ފަރާތްތަކުން ދިވެހި ބަހުގެ ފުރިހަމަ ހަމަތަކާއި ގަވައިދުތައް 

ދަސްކުރަން މަޖުބޫރު ކުރުވުމަކީވެސް ކުރެވިދާނެ ކަމެއްކަމަށް ގަބޫލުކުރެވެއެވެ. މިގޮތުން ވަކިމުއްދަތަކަށްވުރެ ގިނަ ދުވަހު ރާއްޖޭގައި 



									            ޞ.        މުޖުތަމަޢުގައި ދިވެހި ބަހަށް....

މަސައްކަތްކުރާނަމަ ދިވެހި ބަހުން ލިޔުމުގެ ޓެސްޓެއް ހެއްދުވުން ފަދަ ކަމެއް ކުރުމަކީ ކުރިއަށް އޮތްތަނުގައި ކުރެވިދާނެ ކަމެއްކަމަށް 

ގަބޫލުކުރެވެއެވެ. މީގެ އިތުރުން ބިދޭސީންނާ ވާހަކަ ދައްކާއިރު ދިވެހި ބަހުގެ ހަމަތަކާއެކު ދިވެހި ވާހަކަދެއްކުމަށް ބާރުއަޅައި ކެމްޕޭނެއް 

ފެށުމަކީވެސް މި ވަގުތަށް މުހިންމު ކަމެއްކަމަށް ގަބޫލު ކުރެވެއެވެ. 



									            ޞ.        މުޖުތަމަޢުގައި ދިވެހި ބަހަށް....

ރިފަރެންސް ލިސްޓް 

ޙުސައިން ރަޝީދު އަޙުމަދު. )1999(. ދިވެހިބަސްމަގު. ދިވެހިބަހާއި ތާރީޚަށް ޚިދުމަތްކުރާ ޤައުމީ މަރުކަޒު.

ޙުސައިން ޞަލާޙުއްދީން. )1347ހ.(. އައްތުހުފަތުލް އަދަބިއްޔާތު. މާލެ: ޝާއިއުކުރި ފަރާތެއް އެގެންނެތް.

ހޯލްމު ޖޯން. )2000(. އެން އިންޓްރޮޑަކްޝަން ޓު ޕިޖިންސް އެންޑް ކްރެއޯލްސް. ކޭމްބްރިޖް: ޔުނިވަރސިޓީ ޕްރެސް. 

ރާމިޒު ޢަލީ. )2007(. ސިންޓެކްސް. )އަތްމަތީކަރުދާސް(. މާލެ: ފެކަލްޓީ އޮފް އެޑިއުކޭޝަން: ދިވެހި ބަހުގެ ޑިގްރީކޯސް. 

ކެންހައިލޭންޑް، ބްރެއިން ޕްލެޓްރިޖް. )2011(. ދަ ކޮންޓިނިއަމް ކޮމްޕޭނިއަން ޓު ޑިސްކޯސް އެނަލިސިސް. ނިއުޔޯކް: 

ބްރިޓިޝް ލައިބްރަރީ ކެޓޮލޯގްއިންގް އިން ޕަބްލިކޭޝަން.  		

ކެރޯލް މިއަރސް- ސްކޮޓަން. )2006(. މަލްޓިޕްލް ވޮއިސެސް: އޭން އިންޓްރަޑަކްޝަން ޓު ބައިލިންގުއަލިޒަމް. އޮކްސްފޯޑް: 

ބްލެކްވެލް.  	

.http://www.sun ީއަޙުމަދު މާޖިދު. )2014، ފެބުރުވަރީ 17(. ދިވެހި ނަސްލު ނެތިކޮށް ނުލައްވާށެވެ. ސަން. ނެގ

mv/38869 ން.  	

.http://www.haveeru ީއަހުމަދު ނާއިފު )2014 ފެބުރުވަރީ 19( ބިދޭސީން ގިނަވުމާއި އިގުތިޞާދީ ގެއްލުން. ހަވީރު. ނެގ

com.mv/dhivehi/foreigners/150445 ން.  	

ޢަބްދުالله ޞާދިޤު. )1993(. ބަހުގެ ހަމައިގެ އަތްމަތީ ފޮތް. ދިވެހިބަހާއި ތާރީޚަށް ޚިދުމަތްކުރާ ޤައުމީ މަރުކަޒު: މާލެ.

ރޒް  ޢަލީ އަޙުމަދު. )1970(. ކުށެއްނެތި ދިވެހިބަހުން ވާހަކަދައްކާށެވެ. އަދި ލިޔާށެވެ. މާލެ: ނޮވެލްޓި ޕްރިންޓާސް އެންޑް ޕަބްލިޝާ

ޕވޓ.ލޓޑ. 	

ވިކްޓޯރިއާ ފްރޮމްކިން، ޑޭވިޑް ބްލެއަރ އަދި ޕީޓަރ ކޮލިންސް. )1999(. އެން އިންޓްރޮޑަކްޝަން ޓު ލޭންގުއޭޖް. ހާކޯޓް: ސައުތުވުޑް 

ޕްރެސް.  	

މަކްވޯޓަރ ޖޯން. )2000(. ލޭންގްއޭޖް ޗޭންޖް އެންޑް ލޭންގުއޭޖް ކޮންޓެކްޓް އިން ޕިޖިންސް އެންޑް ކްރެއޯލްސް. އެމްސްޓަޑަމް: 

ޖޯންބެންޖަރމިން.  	

މުޙައްމަދު އަމީން. )2010(. ދިވެހިބަސް: ދަރިވަރުންގެ އެހީތެރިޔާ. މާލެ: ނޮވެލްޓީ ޕްރިންޓާސް

މުޙައްމަދު އާމިރު. )2006(. ސާނަވީ ދިވެހި 2. މާލެ: ދިވެހިރާއްޖޭގެ ތަޢުލީމު ކުރިއަރުވާ މަރުކަޒު.

މުޙައްމަދު ޖަމީލު. )1979(. ދިވެހިބަހުގެ ޤަވާޢިދު: ފިޔަވަޅު 3،2،1. މާލެ. މުޙައްމަދު ޖަމީލު.

މުޙަންމަދު ޖަމީލު ދީދީ. )1970(. ފިޔަވަޅު 3 ދިވެހިބަހުގެ ޤަވާޢިދު. ޗާފުކުރި ފަރާތެއް އެނގޭކަށްނެތް.

ދިވެހިބަހާ ތާރީހަށް ޚިދުމަތްކުރާ ޤައުމީ މަރުކަޒު. )2004(. ދިވެހިބަހުގެ ޤަވާޢިދު 4،3،2،1. މާލެ: މުސައްނިފު.

ދިވެހިބަހާއި ތާރީޚާ ބެހޭ މަރުކަޒު. )2011(. ދިވެހި ބަސްފޮތް މާލެ: މުސައްނިފު.

ސެކޯޑާ ކޭ، ޖޭ ސީގެލް. )2003(. ޕިޖިން ގްރެމަރ: އެން އިންޓްރޯޑަކްޝަން ޓު ދަ ކްރެއޯލް ލޭންގުއޭޖް އޮފް ހަވާއީ. ހޮނޯލޫލޫ: 

ބެސް ޕްރެސް.  	

ޑޭވިޑް ކްރިސްޓަލް. )2003(. ދަ ކޭމްބްރިޖް އެންސައިކޮލޮޕީޑިއާ ލޭންގުއޭޖް. ކޭމްބްރިޖް: ކޭމްބްރިޖް ޔުނިވަރސިޓީ ޕްރެސް. 

/https://www.uni-due.de/SVE ީޔުނިވަރސިޓޭޓް ޑުއިސްބަރގ އެސެން. )2014(. ޕިޖިންސް އެންޑް ކްރިއޯލްސް. ނެގ

VARS_PidginsAndCreoles.htm ން.  	

ޕީޓަރ މުއިސްކެން، ނޯވަލް ސްމިތު )1995(. ދަ ސްޓަޑީ އޮފް ޕިޖިން އެންޑް ކަރެއޯލް ލޭންގުއޭޖް. )އެޑިޓްކުރެއްވި(، ޕިޖިން އެންޑް 

ކްރެއޯލްސް: އެން އިންޓްރޯޑަކްޝަން. )ޞ.24-3(. ޖޯން ބެންޖަރމިން ޕަބްލިޝިންގް.   	

ތިރީގައި ޓްރާންސްކްރައިބް ކުރެވިފައި އެވަނީ ނައިޓްމާކެޓަށް ގެންދާނެ ސައުންޑް ސިސްޓަމް ހަމަޖައްސައި  		

ހަމަކުރުމުގެ މަސައްކަތުގައި ހަބްކޮމްޕެނީ ގެ 3 މުވައްޒަފުން މަސައްކަތް ކުރަމުންދާ ވަގުތު އެމީހުން އެމަސައްކަތުގައި 

ތިއްބާ ކުރިއަށް ގެންދިޔަ ކޮންވަޒޭޝަން އެކެވެ. މި ވާހަކަކޮޅު ކުރިއަށް ގެންދިއުމަށްޓަކައި އެމީހުންނާ ބައިވެރިވެ ދިރާސާކުރާ 

ފަރާތުންވެސް ބައެއް ސުވާލުތައް ކޮށްފައި ވާނެއެވެ. މީގައި އެބައިވެސް ހިމަނާފައި ވާނެއެވެ. 

އިންފޯމަންޓް:1 އަލްމާސް  		

އިންފޯމަންޓް:2 ޒާކިރު  		

އިންފޯމަންޓް:3 ޝާހިދު  		

---------------------------------------------------------------------------------------------------------------------

---

ދިރާސާކުރާ ފަރާތް: އިއްޔެ ކޮންކަމެއްތަ ކުރީ ކިޔާދީބަލަ ކުރި ކަންތައްތައް؟

އިއްޔެ ކުރީ... ދަރުބާރުގޭގައި .... އަނެއް ސައުންޑް ހެދީ. ލައިޓިންގ ސައުންޑް. ލައިޓް... ސައުންޑް....  އިންފޯމަންޓް 1: 	

ޕްރޮޖެކްޝަން ގެންދަނީ. ދަރުބާރުގޭގައި ފަހުން އެއްޗެހި ރެޑީކޮށްފައި ދޯ... ދެން ހަމަ ނިދަން އައީ... ދެން  		

އައިއްސާ ނިދީ ދޯ.... 		

އިއްޔެ ހޭލައިގެން ފުރަތަމަ ދިޔައީ ކާން... ކައިގެން ދިޔައީ ދަރުބާރުގެއަށް. ސައުންޑާ ލައިޓާއި ޕްރޮޖެކްޓަރާ  އިންފޯމަންޓް 2: 	

ހަދައިގެން ދިޔައީ ތިންގަޑި ބައިގައި ނައިޓްމާކެޓަށް. ނައިޓްމާކެޓް ސައުންޑް ހަދައިގެން ދެން އެތާ އިނީ. 12  		

ޖަހަންދެން. ދެން އެތަން ނިންމާފައި އައީ ދަރުބާރުގެއަށް. ދަރުބާރުގެއަށް އައިއްސާ އެޗިސްތައް ނެގުން.  		

ނަގާފައި 

ނޑަކަށް ފަހެއް ޖަހާއިރު ފަތިހު ގެއަށް އައި. ގެއަށް އައިސް ފެންވަރައިގެން ނިދީ.  ގާތްގަ 		

ދެން މިއަދު .... ދެންމެ ހޭލީ . ހޭލައިގެން ދެން މިއައީ ކައިގެން.. ދެން މިދަނީ ނައިޓްމާކެޓަށް އަނެއްކާވެސް.  		

ގޮސްސައި ސައުންޑް ހަދަނީ. ދެން އަހަރެން ޖެހޭނީ އެތާ ތިބެން... މިރޭ 12 ޖަހަންދެން..  		

އެޕެންޑިކްސް- 1

އިންފޯމަންޓްންގެ ކޮންވަޒޭޝަންގެ ޓްރާންސްކްރައިބް

އަށެއް ޖެހިއިރު ހޭލައިގެން ފެންވަރައިގެން ގޮސްސަ ސައިބޯން. ސައިބޯން ދަނީ އަނެއްތަނަށް. ..................  އިންފޯމަންޓް 3: 	

ސައުންޑް އާ އެއްޗިސް ރެޑީކޮށްފައި ދެން ގާތްގަކަށް އޭތި ނިމެނީ 6 ޖަހާއިރު. ހަވީރު ގަޑީގައި 6 ޖަހާއިރު  		

ނިންމާފައި ދެން އެ އެއްޗިސް ޕެކްކޮށްފައި އައި މާލެ. މާލެ ގޮސްފައި ކައިގެން އަނެއްކާ ދިޔައީ ނައިޓްމާކެޓަށް.  		

ނައިޓްމާކެޓަސް ގޮސްފައި އެއެއްޗިސް ނިންމާފައި ދިޔައީ ދަރުބާރުގެއަށް. އެ އެއްޗިސް ނަގަން. ސައުންޑް ލައިޓް  		

ޕްރޮޖެކްޓަރު ނެގީ... 		

ދިރާސާކުރާ ފަރާތް: މި މަސައްކަތްކުރާއިރު އެންމެ އުނދަގޫވަނީ ކޮންކަމެއް؟

އުނދަގޫވަނީ މަސައްކަތު އެއްޗިސް އުފުއްލަން. ދެން ދެ މީހުންގެ މަސައްކަތުން އެއް މީހަކު ކުރީމާ ދޯ އެކަކު  އިންފޯމަންޓް 1: 	

ކުރީމާ އުނދަގުވާނީނު.  		

އަސްލު އެންމެން ހުރެއްޖާ އުދަނގޫ ނުވާނެ ދޯ... ދެން ތިން ތަން ސައުންޑް ނަގައިފިއްޔާ ތަންކޮޅެއް  އިންފޯމަންޓް 2:	

އުނދަގޫވާނެ. 

ނޑަކަށް 4،  ދެން ހަތް މީހުން. އަސްލު މަސައްކަތް ކުރަން  މީހުން ތަންކޮޅެއް މަދީ. މިތާ އުޅެނީ ގާތްގަ 		

އުޅެނީ 12 މީހުން ދާނީ 7 މީހުން މަސައްކަތުގައި. ދެން ތިން ސައުންޑް ނަގައިފިއްޔާ ކޮންމެ ތަނަށް ދޭނެ ދެ  		

ނޑަކަށް 120 ކިލޯ . 80 ކިލޯ. ދެން ދެމީހަކު  މީހަކުދާން. އެއްޗިސް ނުހިފޭ. ވަރަށް ބަރު އެއްޗެސް. ގާތްގަ 		

ހިފަންވެއްޖެއްޔާ ވަރަށް އުނދަގޫވާނެ. އެގޮތަށް އުނދަގޫވަނީ.... 		

ދިރާސާކުރާ ފަރާތް: ތިހެން އުޅޭއިރު މަޖާކުރަން އުފާކުރަން ކުރަނީ ކޮންކަމެއް؟ 

ބިޓް ވާހަކަދައްކާފައި އުފާކުރަނީ. އެކަލަ ވާހަކަދެއްކީމާ ހިތްހަމަ ޖެހެނީ..  އިންފޯމަންޓް:1 	

ދިރާސާކުރާ ފަރާތް: ކުޅިވަރު ނުކުޅެންތަ؟

ކުޅިވަރު ކުޅެން ކިހިނެއް ދަނީ؟ ވަގުތެއް ނުލިބޭ.. މިހާރު މިސާލަކަށް ހެނދުނު 8 ޖަހާއިރު ޑިއުޓީގޮސްސިއްޔާ  އިންފޯމަންޓް 2: 	

ނޑު 2 ޖަހާއިރު 3 ޖަހާއިރު އައިސްސައި ނިދަންވެސް ޖެހޭނެ. ދެން ނުދެވޭނު ކުޅޭކަށް.  ނޑަކަށް ރޭގަ ގާތްގަ 		

ހުކުރު ހޮނިހިރު ނީންނާނެ ޗުއްޓީއަކަށް. އެއިންނަނީ ޑިއުޓީ. މަސައްކަތް ނުހުރެއްޖާ ބައެއް ދުވަސްދުވަހު  		

ހެނދުނު ފަށައިގެން މެންދުރު ދޭއް ޖަހަންދެން ޗުއްޓީ. ދޭއް ޖަހާއިރު އަނެއްކާ ޑިއުޓީ އަންނަން ޖެހޭނެ. ހުކުރު  		

ދުވަހު އެންމެ ގިނަ ކަންތައް އޮންނަނީ. ބަންދުވީމާ. ދެން ހުރިހާއެންމެންވެސް ބޭނުންވަނީ މަޖާކޮށްލަން ދޯ  		

ބަންދު ދުވަސްވީމާ.  		

ހަފުތާއަކު ލިބޭ އެންމެ ދެ ދުވަސް ހުކުރު ހޮނިހިރު.  		



									            ޞ.        މުޖުތަމަޢުގައި ދިވެހި ބަހަށް....

ދިރާސާކުރާ ފަރާތް: ޗުއްޓީގައި ރަށަށް ދަންތަ؟

ބޮޑު ޗުއްޓީ ނުލިބެނީނު. ލިބޭނީ އެންމެ ދެ މަސް. މިތާ 5 އަހަރު 6 އަހަރު އުޅެފައި ދިޔައީމާ. ކޮންމެ އަހަރު  އިންފޯމަންޓް 2: 	

ނީންނަނީ. ކޮންމެ ދެ އަހަރަކުން ޗުއްޓީ. އެވެސް ފަހަރެއްގައި ލިބިދާނެ. ނޭނގެ ދޭނެ ކަމެއްވެސް. މިހާރު  		

ގޮސްފި ދެފަހަރު.  		

އެއް މަސްތެރޭ ދެ ފަހަރު.  އިންފޯމަންޓް 1: 	

ދިރާސާކުރާ ފަރާތް: އެމެޖެންސީ ޗުއްޓީ ލިބޭތަ؟

އެމެޖެންސީ ޗުއްޓީ ލިބެންޖެހެނީނު.  އިންފޯމަންޓް 1: 	

ދިރާސާކުރާ ފަރާތް: އަޑުއެހިން މީހަކާ ރައްޓެހިވެގެން އުޅޭ ވާހަކަ؟

ޒާކިރު އުޅެނީ މިކޮޅުން މީހަކާ ރައްޓެހިވެގެނޯ؟  އިންފޯމަންޓް 1: 	

އެއީ ހުސްދޮގެއް.  އިންފޯމަންޓް 2: 	

މީނާ އުޅެނީ އަންސާނާއާ  އިންފޯމަންޓް 1: 	

ދިރާސާކުރާ ފަރާތް: އާއްމުކޮށް ކެއުމަށް ބޭނުންކުރަނީ ކޮން ތަކެއްޗެއް؟ ދިވެހި ކެއުން ކަންތަ؟

އިންފޯމަންޓް 3: ދިބެހި ކަނީ. ބަނގުލަދޭޝް ކަނީ. 

އިންފޯމަންޓް 1: ގިނައިން ކަނީ ދިވެހި

ދިރާސާކުރާ ފަރާތް: ރަށަށްގޮސް ދިވެހި ކެއުންތައް ތައްޔާރުކުރޭތަ؟ 

އިންފޯމަންޓް 1: ރަށަށް އަދި ނުދެވިގެން އުޅެނީ. ދިޔައިމާ އެނގީނީ ދޯ..

ދިރާސާކުރާ ފަރާތް: ކެއުމަށް ބޭނުންކުރާ ތަކެތި ކިޔައިދީބަލަ؟

އިންފޯމަންޓް 1: ހެނދުނު ހަމަ ރޮއްޓެއް. ގޮރުދިޔަ. އެއީ ހަމަ ހެދުނު. ކޮންމެ ހެދުނު ގަޑީގައި ރަށުގައިވެސް. މަޝްރިހަވެސް 

ކަނީ.  		

ނޑު ކަނީ ބަތް. ކުރިން ކަނީދޯ ގިނައިން. މިހާރު މަދުވެއްޖެ. އަހަންނަށް އިލިސް މަޝް މީރީ. ރޭގަ 		

ދިރާސާކުރާ ފަރާތް: ކިހިނެއް ސައުންޑް މަސައްކަތް ކުރަން ދަސްކުރީ؟ 

އިންފޯމަންޓް 1: މިތާ އައިސް ދަސްކުރީ. 

  


